GOBIERNU DEL PRINCIPAU D° ASTURIES

CONSEYERIA DE CULTURA, POLITICA LLINGUISTICA Y TURISMU

Resolucién de 19 de marzu del 2024 pola que s’aprueba la
convocatoria de subvenciones a medios de comunicacion
pa la normalizacién social del asturianu y, nel so ambitu,
del eonaviegu, en réxime de concurrencia competitiva

RESOLUCION

ANTECEDENTES DE FECHU

Primeru.- L’Estatutu d’Autonomia del Principdu d’Asturies y la Llei del Principau d’Asturies 1/1998,
de 23 de marzu, d'Usu y Promocion del Bable/Asturianu, seflalen como competencia de
I'’Alministracién autonémica’l fomentu y la proteccién del asturianu en toles sos variantes que, como
modalidaes llingiiistiques, s’'usen nel territoriu del Principau d’Asturies, amas del gallego-asturianu o
eonaviegu nel so dmbitu. Ente les midies especifiques de promocién figura la convocatoria de
subvenciones o ayudes que dexen impulsar I'usu del asturianu y del gallego-asturianu o eonaviegu
n’iniciatives particulares, empresariales o asociatives y, en xeneral, como vehiculu d’espresién cultural.

Segundu.- La xestién de la politica llingiiistica ta incardinada n’ambitu de la Conseyeria de Cultura,
Politica Llingiiistica y Turismu en virta de lo dispuesto en Decretu 86 /2019, de 30 d’agostu, pol que
s’establez la estructura organica basica d’aquella.

Terceru.- Por Resolucion de la Conseyeria de Cultura, Politica Llingiiistica y Turismu de 2 de febreru
del 2023 (BOPA n.* 50, de 14 de marzu del 2023) apruébense les bases reguladores de subvenciones a
medios de comunicacién pa la normalizacién social del asturianu y, nel so dmbitu, del gallego-
asturianu o eonaviegu, en réxime de concurrencia competitiva (n’adelantre, bases reguladores de 2 de
febreru del 2023).

Cuartu.- El Plan Estratéxicu de Subvenciones pal periodu 2023-2025 aprobése por Resolucién de 22
de febrero del 2023, de la desapaecida Conseyeria de Cultura, Politica Llingiiistica y Turismu (BOPA n.*
40, de 28 de febreru del 2023), que’l so Anexu I incluye la llinia de subvenciones pa medios de
comunicacién pa la normalizacién social del asturianu y, nel so ambitu, del gallego-asturianu o
eonaviegu.

FUNDAMENTOS DE DERECHU

Primeru.- La Llei 38/2003, de 17 de payares, Xeneral de Subvenciones (n’adelantre, LXS), establez
n’articulu 22 que’l procedimientu ordinariu de concesion de subvenciones ha tramitase en réxime de
concurrencia competitiva, quier dicise, cola aprobacién de la convocatoria publica correspondiente,
depués de l'aprobacién de les sos bases reguladores. Amas, el Decretu del Principau d’Asturies
71/1992, de 29 d’ochobre, pol que se regula’l Réxime Xeneral de Concesiéon de subvenciones
(n’adelantre, Decretu 71/1992), establez nos articulos 6.2 y 7 que l'otorgamientu de subvenciones
innominaes y xenériques n’ambitu de la comunida auténoma del Principau d’Asturies ha realizase
pente medies de convocatoria publica, depués de 'aprobacion de les sos bases reguladores.

Segundu.- La competencia p’aprobar les bases y convocar la concesién de la subvencién correspuende
a la Conseyeria de Cultura, Politica Llingiiistica y Deporte, al amparu de lo dispuesto n’articulu 67 del
Testu Refundiu del Réxime Econdémicu y Presupuestariu, aprobdu por Decretu Llexislativu del
Principau d’Asturies 2/1998, de 25 de xunu (TRREPPA), en correspondencia col Decretu 10/2024, de

16 de febreru, del Presidente del Principau d’Asturies, de segunda modificacién del Decretu 22/2023,
de 31 de xunetu, del Presidente del Principdu d’Asturies, de reestructuraciéon de les conseyeries
qu'integren I’Alministracidon de la comunida auténoma.

Terceru.- Segtin 'articulu 41.1 TRREPPA, correspuende al Presidente del Principau y a los conseyeros
I'autorizacion y disposicion de los gastos propios de los servicios al so cargu y de los qu’estableza la llei
de presupuestos xenerales de cada exerciciu o, si nun hubiere, la del exerciciu anterior, hasta la cantida
fixada por éstes. Pela so parte, I'articulu 7.1 de la Llei del Principau d’Asturies 4/2023, de 29 d’avientu,
de Presupuestos Xenerales pal 2024, indica que «va corresponder al presidente del Principau y a los
conseyeros l'autorizacién de gastos por importe non superior a 500.000 euros, y la disposicidn de los
gastos dientro de los topes de les consignaciones incluyies na seccion del presupuestu
correspondiente».

Cuartu.- La LXS afita nel so articulu 23.2 el conteniu minimu de les convocatories aprobaes pol 6rganu
competente.

Quintu.- Esta convocatoria, desque dirixida a entidaes que desenvuelven actividaes econémiques,
atopase suxeta al Reglamentu (UE) n.» 2023/2831 de la Comisidn, de 13 d’avientu del 2023, relativu a
I'aplicacion de los articulos 107 y 108 del Tratau de Funcionamientu de la Unién Europea a les ayudes
de minimis (DOUE L 352, de 15/12/2023), norma esta d’algame xeneral, aplicable directamente y
obligatoria en tolos sos elementos.

Sestu.- Existe creitu afayadizo y abondo na aplicacién presupuestaria 01.02.455G.472.012 de los
Presupuestos Xenerales del Principau d’Asturies pal 2024.

En resultes, vistos los preceptos llegales mentaos y demas d’aplicacidn xeneral, al traviés d’esti escritu

RESUELVO

Primero.- Autorizar un gasto destinau a esta convocatoria, por importe de CIENTU DIEZ MIL EUROS
(110.000,00 €), con cargu a l'aplicaciéon presupuestaria 01.02.455G.472.012 de los Presupuestos
Xenerales del Principau d’Asturies pal 2024.

Segundo.- Aprobar la convocatoria publica de subvenciones a medios de comunicaciéon pa la
normalizaciéon social del asturianu y, nel so casu, del eonaviegu, en réxime de concurrencia
competitiva, que va desenvolvese d’alcuerdu coles prescripciones que s’indiquen de siguio:

1.- Oxetu

1.1. Esta convocatoria tien como oxetu la concesiéon de subvenciones, en réxime de concurrencia
competitiva, a empreses titulares de prensa, radio, television o medios de comunicacién en llinia, pa
financiar les inversiones feches na produccién d’espacios onde s’use I'asturianu, ol gallego-asturianu o
eonaviegu nel so ambitu, bien davezu n’informaciones xenerales, bien n’espacios periddicos y fixos, bien
en programes d’interés especial, pero siempre qu’'ayuden a la normalizacién y dignificacién social d’estes
llinglies n’espacios configuraos como propios de la empresa o mediu de comunicacién y asumios por él.

1.2. Los proyectos subvencionables van ser los realizaos, amas d’'a lo llargo del exerciciu d’esta
convocatoria, hasta la fecha maxima de xustificacion establecida nella, nos meses de payares y avientu del
exerciciu 2023, siempre que nun se subvencionaren na convocatoria anterior.

1.3. Ensin perxuiciu de la posible presentacién de dellos proyectos por cada empresa solicitante, namas
van poder ser oxetu de subvenciéon un maximu de trés de los proyectos presentaos. Nesi casu, van
entendese desestimaos automaticamente los proyectos presentaos por una mesma solicitante que sacaren
peor puntuacién en comparanza colos sos proyectos meyor puntuaos.

2.- Réxime xuridicu

Ensin perxuiciu de lo dispuesto na LXS y nel Reglamento (UE) n.t 2023/2831 de la Comision, de 13
d’avientu del 2023, relativu a I'aplicacién de los articulos 107 y 108 del Tratau de Funcionamientu de
la Unién Europea a les ayudes de minimis (DOUE de 15/12/2023), esta convocatoria de subvenciones
va rexise poles bases reguladores de 2 de febreru del 2023.

3.- Gastos subvencionables

Los gastos subvencionables van ser los establecios n’apartau VIII de les bases reguladores de 2 de
febreru del 2023.

Los gastos indirectos del proyectu van ser subvencionables hasta un maximu del 40 % del presupuestu
aprobau, siempre qu’'a criteriu de la Comision de Valoracion seyan necesarios y xustificaos pal so
desenvolvimientu y s’estableza a les clares el porcentaxe d'imputacion de los mesmos nel presupuestu
presentau.

4.- Requisitos pa solicitar la subvencién y manera d’acreitalos

4.1. Va poder solicitar estes subvenciones cualquier empresa privada (persona fisica o xuridica) que
seya titular d'un mediu de comunicacién d’dmbitu asturianu y que tenga’l domiciliu social,
establecimientu o delegacion comercial nel Principau d’Asturies. La empresa tien que cumplir los
requisitos establecios n’apartau Il de les bases reguladores de 2 de febreru del 2023.

4.2. La solicitud ha presentase nel modelu normalizau que s’atopa disponible na sede electrénica del
Principau d’Asturies (www.asturias.es), portal onde ta publicada la ficha de serviciu, que se va poder
localizar introduciendo’l cddigu AYUD0064T01 nel buscador de cabecera (asitidu na parte cimera derecha
de la paxina) y na que se va atopar amas el testu integru de la Resolucién de Convocatoria, les bases
reguladores y informacién complementaria.

Ha presentase una soliciti por cada proyectu.
4.2.1. La solicitud tien que s’acompafiar necesariamente de los documentos que s’indiquen de siguio:

— Nel casu de persona fisica:

. Copia del DNI (*).

— Nel casu d’entida xuridica:
. Copia del NIF (*).

. Copia d’escritura de constitucién y les sos modificaciones. Si se solicita mas d'un
proyectu, esti documentu namds ye menester presentalu nuna ocasién. De toles maneres,
si la escritura ya la presentd enantes la entida solicitante énte I’Alministracion, nun va tar
obligada a apurrir esta documentacidn, siempre qu’'indique en qué momentu y énte qué
6rganu alministrativu lo presento, y el nimberu d’espediente.

. Acreitacién de la condicion de representante a la fecha de presentacion de la solicitt.

. Copia del DNI de la persona qu’actiie como representante de la entida.

— Tanto les persones fisiques como xuridiques han presentar en cada proyectu:

a) Documentu actualizdu acreitativu de tar dada d’alta nel epigrafe correspondiente del IAE
(*) y na Segurida Social como empresa.

El conteniu de la documentacion presentao d’alcuerdu con esti apartau tien qu’acreitar que
la entida cumple coles condiciones pa ser beneficiaria d’estes ayudes, segin lo previsto nel
puntu 4.1.

b) Documentaciéon acreitativo de que la entidd solicitante tien el domiciliu social,
establecimientu o delegacién comercial nel Principau d’Asturies (*).

c) Ficha d’acreedores rellenada correctamente y tramitada pola entidd bancaria (namas
cuando se solicite subvencion del Principau d’Asturies la primer vez, o cuando hubiere
dalgtiin cambéu que se tenga que sefialar nella).

d) Proyectu detallau, qu'ha tener esti conteniu minimu y imprescindible:

= Calendariu de realizacién y execucion del proyectu. El proyectu ha tener como
fecha maxima d’execucion el 10 de payares del 2024.

= Documentaciéon que dexe valorar I'algame y difusion del mediu, qu'ha ser:
tratindose de ©prensa escrita, certificacion emitida pola imprenta
correspondiente onde s’indique’l nimberu d’exemplares impresos nel afiu 2023
(de xineru a avientu inclusive), o bien certificaciéon d’empresa auditora acreitada
onde conste’l numberu d’exemplares impresos nel 2023; pa radio y televisidn,
datos del dltimu Estudiu Xeneral de Medios o certificaciéon d’empresa auditoria
acreitada tocante a les audiencies nel 2023; pa medios de comunicacion en llinia,
numberu d’usuarios tUnicos del mediu, apurriu pola ferramienta Google
Analytics, nel 2023.

= Identificacidn de tolos redactores n’asturianu, amas de los traductores a esta
llingua, con una resefa curtia sobre la so formacién y esperiencia profesional
rellacionada cola llingua asturiana. Ha indicase espresamente cudlos d’ellos
son personal propio de la empresa y quién son personal esterno.

= Al respective de los collaboradores n’asturianu del mediu, ha facese constar
quién son y de qué contenios se va ocupar catiin d’ellos.

* Indicacién espresa del porcentaxe de contenios n’asturianu dientro del total
de contenios del mediu.

= Los proyectos de los medios de prensa escrita han acompanase de testos de
muestra que dexen valorar amafiosamente la calida llingtiistica y han indicaran
numberu de paxines, sitiu d'inxerimientu, periodicida, dies de publicacion,
tematica, estructura, personal de redaccidn, collaboraciones y tola informaciéon
que seya menester pa la concrecion maxima del proyectu cola mira valoralu.

= Los proyectos de les emisores de radio y televisiéon van poder acompafiase d'una
magqueta de muestra, y en tou casu han indicar planificacién temporal, guién del
programa o programes, duracién de los espacios, dies y hores d’emision,
oxetivos del programa, temadtica, estructura de la programacién, personal de
redaccion y collaboracién, y tola informacion que seya menester pa la
concreciéon maxima del proyectu cola mira de valoralu.

= Los proyectos d’Internet han acompaifiase d'una muestra escrita onde se
concrete’l mapa web, la estructura de la paxina, muestra de testos que dexen
valorar amafiosamente la calidd llingiiistica, y tola informacién que seya
menester pa la concrecién maxima del proyectu cola mira de valoralu. Nel casu

de los podcast, ha axuntarse polo menos una maqueta de muestra.

e) Presupuestu equilibrdu, qu’incluya les parties que lu integren, recoyendo los gastos y
ingresos de l'activida pa la que se solicita ayuda, onde se recueya l'aportaciéon econémica
de la persona o entida solicitante pal desenvolvimientu de I'activida (esta ha ser, polo
menos, d'un 10 % del presupuestu total de I'activida). Nel presupuestu ha facese constar
I'importe de 'ayuda econémica solicitada.

Han indicase espresamente los porcentaxes d’'imputacion al proyectu de cain de los
conceptos qu’integren el presupuestu; quier dicise, qué porcentaxe de cada gasto
ecorrespuende a la ellaboracién de contenios n’asturianu y gallego-asturianu o
eonaviegu. Amas, han especificase los criterios oxetivos que s’usaron pa determinar esi
porcentaxe d’'imputacion, nun siendo posible subvencionar aquellos gastos onde nun
se pueda determinar cdmo se calcularon los porcentaxes y les cantidaes resultantes.

f) Certificacion acreitativa de que la entidd atépase al corriente de les sos obligaciones
tributaries, de nun ser deudora cola Facienda del Estau nin cola Facienda del Principau
d’Asturies y del pagu de cotizaciones a la Segurida Social (*).

g) Declaracién responsable de la persona que represente a la entida, relativa a nun tar
incursa ésta nes prohibiciones pa obtener la condicién de beneficiaria, previstes n’articulu
13 de la LXS, y de que xustificé les subvenciones y ayudes concedies enantes pola
Comunida Auténoma (incorporada al formulariu de solicitd).

h) Declaracién responsable relativa a otres subvenciones, ayudes, ingresos o recursos
solicitaos y, nel so casu, concedios pa la mesma finalida, por cualquier Alministracién
Publica o entes publicos o privaos, nacionales o internacionales, con indicaciéon de la
entida concedente, fecha y importe; nel casu contrariu, declaraciéon de que nun solicito
nengun tipu d’ayuda pa la realizaciéon d’esta activida (incorporada al formulariu de
solicitad).

i) Declaracién referente a toles demds ayudes de minimis recibies nos dos exercicios
fiscales anteriores y nel exerciciu fiscal en cursu que tean suxetes al Reglamentu (UE)
n.t 2023/2831 de la Comisidn, de 13 d’avientu del 2023, relativu a I'aplicacién de los
articulos 107 y 108 del Tratau de Funcionamientu de la Unién Europea a les ayudes de
minimis (DOUE de 15/12/2023), o a otros reglamentos de minimis.

En nengun casu se van subvencionar proyectos d’entidaes solicitantes onde I'importe
total de les ayudes de minimis concedies pase de 300.000 euros en cualquier periodu
de trés exercicios fiscales.

4.2.2. La presentacién de la soliciti pola entida solicitante va suponer, sacante manifestacién espresa en
contrario, l'autorizacién al 6rganu xestor pa recoyer la informacion correspondiente cola mira de verificar
los requisitos anteriores marcaos con asteriscu (*). Si'l solicitante manifestare oposiciéon espresa a la
consulta o obtencién al traviés de la ferramienta d’interoperabilida ente les Alministraciones publiques de
la documentacion sefalao enriba, va tener que lo presentar.

Si l'interesau nun diere’l consentimientu nin tampoco presentare los documentos marcaos con asteriscu
(*) acreitativos del cumplimientu de los requisitos mentaos, va ser causa pa requeri-y los mesmos,
d’alcuerdu colo previsto n’articulu 68 de la Llei 39/2015, de 1 d’ochobre, del Procedimientu Alministrativu
Comun de les Alministraciones Publiques (n’adelantre, Llei 39/2015, de 1 d’ochobre).

5.- Comision de valoracion y érganu competente pa la instruccién y resolucion del procedimientu
5.1. L'instructor del procedimientu va ser la persona titular del serviciu qu’ente les sos competencies

tea la convocatoria y xestion de les llinies de subvenciones y ayudes pa la dinamizacién y promoci6n de
la llingua asturiana n’ambitu de los medios de comunicacién.

5.2. Va ser competente pa resolver el procedimientu de concesidén de les subvenciones la persona
titular de la conseyeria con competencies en materia de politica llingiiistica, depués d’informe de la
comision de valoracion.

5.3. La comisién de valoracion ha presidila la persona titular de la direccién xeneral competente en
materia de politica llingliistica (o persona en quien delegue), y ha integrala un minimu de trés y un
maximu de cinco persones que van actuar en calidd de vocales, de les que lo menos dos han ser
personal adscrito al 6rganu instructor y les demds van poder ser persones rellacionaes col &mbitu de la
llingua, la cultura y/o la comunicacion asturianes. Ha actuar como secretariu/a un emplegau publicu o
una emplegada publica con adscripcién a la direcciéon xeneral competente en materia de politica
llingtiistica.

Nel casu d’ausencia o enfermeda y, en xeneral, cuando se dea dalguna causa xustificada, los miembros
titulares de la comisién de valoracién han sustituyise por quien I'6rganu competente designe como
suplentes.

5.4. El plazu maximu pa resolver y notificar la resolucién del procedimientu va ser de seis meses. El
plazu va computase de magar s’espublice la convocatoria correspondiente.

Desque trescurra’l plazu maximu ensin recayer resolucidn espresa, les entidaes solicitantes van poder
entender desestimaes les solicities por silenciu alministrativu.

6.- Plazu y sitiu pa la presentacion de solicities

Les solicities han presentase nel plazu de 20 dies habiles a cuntar dende l'otru dia d’espublizase
I'estractu d’esta convocatoria nel BOPA, segin modelu normalizau que s’atopa disponible na ficha de
serviciu publicada na sede electrénica del Principau d’Asturies (https://sede.asturias.es). Pa localizala
va poder metese’l codigu AYUDO064T01 nel buscador de la cabecera (asitidu na parte cimera derecha
de la paxina).

Les solicities han presentase d’alcuerdu col articulu 16 de la Llei 39/2015, de 1 d’ochobre, ensin
perxuiciu de lo dispuesto n’articulu 14.2 del mesmu testu llegal al respective de la obligacion de
rellacionase de manera electrénica pa los suxetos indicaos nél.

Si dalguna de les entidaes solicitantes obligaes a presentar la soliciti de manera electrénica la presenta
presencialmente, va requerise que lo iglie presentidndola electrénicamente. Pa estos efectos va
considerase como fecha de presentaciéon aquella na que se fixere la iguadura, d’alcuerdu colo sefalao
n’articulu 68.4 de la Llei 39/2015, de 1 d’ochobre.

Si la solicitt nun cumple tolos requisitos esixios na norma de convocatoria, I'é6rganu competente va
requerir a la persona o entida interesada que la igiie nel plazu maximu y improrrogable de 10 dies,
indicando-y que, si nun lo fixere, va considerase que desisti6 del so pidimientu, depués de resolucién
que se va tener que dictar nos términos previstos del articulu 68 de la Llei 39/2015, de 1 d’ochobre.

7.- Procedimientu de concesion

7.1. El procedimientu de concesién de subvenciones va tramitase en réxime de concurrencia
competitiva, na forma establecida n’articulu 24 de la LXS, coles precisiones contenies n’apartau X de les
bases reguladores de 2 de febreru del 2023.

La resoluciéon del procedimientu va espublizase en Boletin Oficial del Principdu d’Asturies. Esa
publicaciéon va producir los efectos propios de la notificacién, y esto d’alcuerdu colo establecio
n’articulu 45.1 y concordantes de la Llei 39/2015, de 1 d’ochobre.

Esta resolucién pon fin la via alministrativa y contra ella pue interponese recursu contencioso-
alministrativu o, si ye’l casu, recursu potestativu de reposicion qu’habra interponese énte 1'6rganu que
dictd la resolucion.

7.2. Namdas van poder recibir subvenciéon aquellos proyectos qu’algamen o pasen la puntuacién
minima de 51 puntos, por una cantidd maxima de 20.000 € por proyectu, y siendo’l 90 % el porcentaxe
maximu subvencionable del presupuestu aprobau axustau.

7.3. Los proyectos van ordenase pola puntuacién sacada, n'orde decreciente, de mayor puntaciéon a
menor puntuacién, estableciéndose una prelaciéon ente los mesmos cola mira de determinar el
porcentaxe subvencionable del presupuestu aprobau axustau, que va aplicase a tenor d’estos tramos
de puntuacion:

= Si’l proyectu saca ente 100 y 91 puntos, la cantida de la subvencion va ser el 90 % del
presupuestu aprobau axustau.

= Si’l proyectu saca ente 90 y 81 puntos, la cantidd de la subvencion va ser el 85 % del
presupuestu aprobau axustau.

= Si'l proyectu saca ente 80 y 71 puntos, la cantida de la subvencion va ser el 80 % del
presupuestu aprobau axustau.

= Si'l proyectu saca ente 70 y 61 puntos, la cantida de la subvencion va ser el 70 % del
presupuestu aprobau axustau.

= Si’l proyectu saca ente 60 y 56 puntos, la cantidad de la subvencion va ser el 60 % del
presupuestu aprobau axustau.

= Si’l proyectu saca ente 55 y 51 puntos, la cantidd de la subvenciéon va ser el 50 % del

presupuestu aprobau axustau.

7.4. Cuando’l creitu autorizao nun seya abondo pa financiar les cantidaes asignaes d’alcuerdu colos
criterios de valoracion sefialaos enantes, va menguase la cantida de les subvenciones que se concedan,
repartiendo’l déficit de financiamientu proporcionalmente a la cantid4 asignada de primeres.

8.- Criterios de valoracion

D’alcuerdu col apartau IX de les bases reguladores de 2 de febreru del 2023, 1a comisién ha valorar los
proyectos segun los criterios afitaos nelles y siguiendo esti detalle:

a) Calida y interés normalizador del proyectu presentau.
Va puntuase hasta un maximu de 30 puntos, d’alcuerdu con esta baremacion:

b.1) Alta calid4, orixinalidd y innovacién, capacidd de representacién de la realidd y
contribucidn al desenvolvimientu de la normalizacion llingtiistica: 20 a 30 puntos.

b.2) Media calida, orixinalidd y innovacién, capacidd de representacion de la realidd y
contribucién al desenvolvimientu de la normalizacién llingiiistica: 10 a 20 puntos.

b.3) Escasa calid4, orixinalidd y innovacién, capacidd de representaciéon de la realidd y
contribucién al desenvolvimientu de la normalizacién llingiiistica: 1 a 9 puntos.

b.4) Nula calid4, orixinalidd y innovacién, capacidd de representaciéon de la realidd y
contribucidn al desenvolvimientu de la normalizacion llingtistica: 0 puntos.

Nun va ser subvencionables aquellos proyectos que se califiquen con 0 puntos nesti apartau.

b) Grau de correccion llingiiistica del proyectu presentau.

Va valorase hasta un maximu de 25 puntos, d’alcuerdu con esta ponderacion:

a.1) Escelente correccion ortografica, sintactica y riqueza léxica: 18 a 25 puntos.

a.2) Bona correccion ortografica, sintactica y riqueza léxica: 9 a 17 puntos.

a.3) Suficiente correcciéon ortografica, sintactica y riqueza 1éxica: 1 a 8 puntos.

a.4) Insuficiente correccién ortografica, sintactica y riqueza léxica: 0 puntos. Van recibir

tamién 0 puntos aquellos proyectos nos que se note a les clares l'usu de traductores
automaticos ensin revision posterior.

Nun va ser subvencionables aquellos proyectos que se califiquen con 0 puntos nesti apartdu.

c) Algame y difusion.
Va puntuase hasta un maximu de 15 puntos, que se van asignar d’esta manera:
Va obtener 15 puntos aquel mediu qu’acreite, en cada soporte (prensa escrita, radio,
television, medios de comunicacidn en llinia), que tien la mayor difusién d’ente los presentaos

nesi mesmu soporte na convocatoria.

Va recibir 0 puntos el proyectu presentau por un mediu de comunicacién que nun acreite
I'algame y difusion d’alcuerdu colo establecio nesti apartau.

Los demas proyectos presentaos van valorase proporcionalmente, segtn esta formula:

Puntuacién del proyectu que se valora = datos de difusiéon d’esi proyectu x 15/datos de
difusion del proyectu que sacé la mayor puntuacidn nesi soporte.

Pa valorar la difusién van tenese en cuenta los criterios sefialados n’apartau 4.2.1. d) d’esta
convocatoria.
d) Tresversalida na tematica del proyectu presentau.
Hasta 15 puntos, segun esta distribucion:
d.1) Van sacar 15 puntos aquellos medios que seyan de calter xeneralista.
d.2) Van sacar 10 puntos los medios que dispongan de delles secciones tematiques, ensin ser
xeneralistes.
d.3) Van recibir 5 puntos los medios que traten sobre un tema o materia namas.
e) Porcentaxe de contenios n’asturianu dientro de los contenios totales d’esi mediu.
Hasta 10 puntos.

Van asignase 10 puntos a aquellos medios que los sos contenios tean dafechu n’asturianu.

Los demas medios van tener una puntuacién proporcional al porcentaxe de contenios
n’asturianu dientro del total.

Va recibir 0 puntos aquel mediu que nun indique espresamente’l porcentaxe de contenios
n’asturianu qu’incluye dientro del total.

f) Personal propio.

Van recibir 5 puntos aquellos proyectos que pa la so execucién dispongan de personal propio
encargao d’ellaborar contenios n’asturianu.

9.- Pagu de la subvencion

9.1. Con calter xeneral, el pagu de les subvenciones va facese efectivu desque se xustifique na manera
establecida n’apartiu XIII de les bases reguladores de 2 de febreru del 2023, pente medies de
tresferencia bancaria a la cuenta asignada pola persona beneficiaria.

9.2. A pesar de lo dispuesto n’apartiu anterior y con calter escepcional, nesta convocatoria, y segun lo
dispuesto n’apartau XV de les bases reguladores de 2 de febreru del 2023, los proyectos subvencionaos
con un importe inferior a seis mil diez euros (6.010 €) van pagase desque pasen 15 dies habiles dende
la publicacién de la resolucién de la concesiéon en BOPA, siempre que nun haya primero arrenunciu
espresu del solicitante.

Les subvenciones d'importe superior a seis mil diez euros (6.010 €) van pagase depués de peticiéon y
presentacion de garantia, d’alcuerdu colo dispuesto n’articulu 12 del Decretu del Principau d’Asturies
71/1992, de 29 d’ochobre, nos términos de la Resolucién de fecha 11 de febreru del 2000, pola que se
regula’l Réxime de Garanties pal Pagu Antemandu de Subvenciones, y les sos modificaciones
posteriores.

En tolos casos, pa pagar la subvencién concedida precisase presentar el certificiu del 6rganu
correspondiente qu’acreite tar al corriente de les obligaciones tributaries y cola Segurida Social, y nun
tener deudes cola Facienda del Principdu d’Asturies, quitando d’esta obligacién cuando la cantida de la
subvencidn, por beneficiariu y afiu, nun pase de 3.005,06 €, tal y como s’establez n’articulu 10.3 d) del
Decretu del Principau d’Asturies 71/1992, de 29 d’ochobre, en correspondencia col apartau XII1.4.c) de
les bases.

De toles maneres, el pagu antemanau de la subvencién nun quita de la obligacién d’acreitar en plazu’l
cumplimientu de les condiciones establecies na resolucién de concesién.

10.- Xustificacion de la subvencion

La xustificacién ha facese na forma establecida n’apartau XIII de les bases reguladores de 2 de febreru
del 2023, pol sistema de cuenta xustificativa; en concreto, la llista clasificada de gastos y inversiones de
I'activida ha presentase segiin modelu que s’atopa disponible na ficha de serviciu publicada na sede
electrénica del Principau d’Asturies (https://sede.asturias.es). Pa localizala va poder metese’l codigu
2002114 nel buscador de la cabecera (asitidu na parte cimera derecha de la paxina).

Como muestra de l'actividd subvencionada va haber que presentar copia de tolos exemplares
impresos; nel casu d’actividaes de calter audiovisual, muestra de les grabaciones y certificaciones
d’emisidn, y nel casu de paxines web, muestra nun formatu que dexe visualizar el conteniu de la paxina
en xeneral y los testos inxertaos.

El plazu maximu pa xustificar les ayudes concedies va ser el 10 de payares del 2024.

11.- Revocacion, reintegru y réxime de sanciones.
La revocacion, reintegru y de réximen de sanciones va llevase alantre d’alcuerdu colo establecio n’apartau
XVIII de les bases reguladores de 2 de febreru del 2023.

Atendiendo a lo dispuesto n’apartdu XVIII.1.b), I'incumplimientu del proyectu superior al 50 % va
equivalir a la revocacién dafechu de la subvencién concedida.

Tercero.- Disponer la publicacién del estractu d’esta convocatoria en Boletin Oficial del Principdu
d’Asturies (BOPA), pudiendo consultase’l testu completu de la mesma na Base de Datos Nacional de
Subvenciones (http://www.pap.minhap.gob.es/bdnstrans/index), d’alcuerdu colo previsto nos
articulos 18.2 y 20.8.a) de la LXS.

Este actu pon fin a la via alministrativa y contra él pue interponese:

a) Recursu potestativu de reposicion énte la conseyera de Cultura, Politica Llingiiistica y Deporte.
El plazu pa la presentacion d’esti recursu va ser d’'un mes.

b) Recursu contencioso-alministrativu énte la Sala de lo Contencioso-Alministrativo del Tribunal
Superior de Xusticia del Principau d’Asturies. El plazu pa la presentacion d’esti recursu va ser
de dos meses.

Estos dos recursos nun pueden simultaniase y el plazu pa la so interposiciéon va cuntase, en dambos
casos, dende l'otru dia d’espublizase esta resolucién en Boletin Oficial del Principdu d’Asturies
(d’alcuerdu a lo establecio n’articulu 28 de la Llei del Principau d’Asturies 2/1995, de 13 de marzu,
sobre Réxime Xuridicu de I’Alministracion del Principau d’Asturies; y n’articulu 123 de la Llei 39/2015,
de 1 d’ochobre). Too esto ensin perxuiciu de que los interesaos puedan exercitar cualquier otru
recursu que-yos paeza oportunu.

Ana Vanessa Gutiérrez Gonzalez
Conseyera de Cultura, Politica Llingiiistica y Deporte

